
SIGISMUNDUS  KOVACS,

PEI ET ﬁPGSTDLmAE SEDIS GRATIA '}Emscopus QUMQUE-)ECCLESLENSIS
8. CAES. & REG. APOSTOL. MATESTATIS ACTUALIS INTIMUS CONSILARIUS.
S§S. THEOLOGIAE DOCTOR COLLEGIATUS.

Dilectis in Christo IFratribus et Filiis Salutem in
Domino Sempiternam !

Adpropinquat tempus sacrae Quadragesimae ; tempus, quod exemplo Salvatoris eon-
secratum, s. mater Eecclesia peculiari sollicitudine fidelibus suis ad reeollectionem mentis,
unctionem spiritus, ac exercitium pietatis omniumque bonorum operum impensius commen-
dat, ac praescribit; tempus, ut ait 8. Bernardus, boni ac salutaris ieiunii, quo
redimuntur aeterna supplicia, dum remittuntur peccata; ieiunii, quod
non solum ablutio est peccatorum, sed etiam exstirpatio vitiorum, non
solum obtinet veniam, sed meretur gratiam; nou solum delet peccata
praeterita, quae commisimus, sed etiam repellit futura, quae commit-
tere poterimus. Hoc praecipue tempore desiderat a nobis eadem Sancta Mater nostra,
ut orationi, et rernm divinorum, dierumque aeternorum meditationi solito abundantius va-
cantes, renovemur spiritu, et abiicientes saecularin desideria, carnemque, et omnem sen-
suum appetitum legi mentis nostrae subiicientes, impleamur robore ex alto, ad propriam
et aliorum salutem operandam.

Ipsi nostis, Fratres, Filiique Dilectissimi, quantus fuerit, florentis Ecelesiae tem-
poribus, fidelinm fervor in observando sacri huius quadragesimalis ieiunii rigore? Nostis
pariter, quod, posteaquam labefactata fuit prisca Christianornm fides et refrixit multorum
caritas, Heclesia, tamquam benigna mater, veterem emolliverit disciplinam et dispensationum
gratia suceutrere voluerit imbecillitati fidelium, gemens quidem et dolens, sed aperiens
viscera misericordiae suae, ne laqueos iniiceret conscientiis eorum, quos olim de legum prae-
varicatione strictas iusto Tudici sciebat rationes reddituros.

Nos quoque, his e rationum momentis inducti iam praeterlapsis annis dispensa-
tionis beneficio curae nostrae divinitus creditis fidelibus suecurrere festinavimus; qua in re
nune quidem quidquam mutandum ant innovandum arbitramur; ut adeo, hae in parte ean-
dem Vobis, fidelibusque vestris, pro mox ingruente quadragesimae tempore, quae hucdum
praeseripta fuit normam hisce in Domino praestituimus, monentes solum vos, quo possumus
diligentius, ut hac indulgentia non in destructionem, sed aedificationem corporis Christi, non
in praevaricationum incitamentum, sed in imbecillitatis succollamen uti, pro vestra quisque
conscientia ac prudentia, contendatis.

I S C——

Temperare nobis hac occasione non possumus, quin quaedam, quae intuitn sacrosanctae
religionis et voeationis nostrae, ex ipsa temporis ratione, pastoralem nostram provocant solli-
citudinem, in sinum vestrum cum fiducia et sinceritate effundamus, vobisque subiicere con-
tendamus, etiam sponte currentibus, ad generose terendam viam stimulos, desumptos ex inti-
mis cordis nostri penetralibus, ex exaestuante illo desiderio, ministrandi vobis, vestraeque
eurae creditis, charismata salutis, in ministerio verbi, in exhortatione, qua et Ipsi exhorta~
mur in Domine.

Qui non plane incurius et ignarus est eorum, quae temporibus nostris, ubique re-
gionum se evolvunt, videt et ni fide vacuus sit, perhorrescit infensum animorum nisum, qui
omnis omnino fidei christianae fundamenta aperta fronte impugnat, mundo Deum, mentibus
cordibusque hominum fidem et religionem, eripere perverse conatur. Experientia docet, quam
difficile sit, continere homines in innocentia morum, in recto virtuiis tramite, efiam si nihil
jis subministretur, nisi quod fomentum probitati possit suppeditare; etiamsi sollicite removean-
tur omnia ab oeulis auribusque eorum, quae. infesta sunt religioni, inimica vitae sanctimo-
nige. Quid igitur non metuendum, si aeque facilis ipsis ad perversa monstretur accessus non
modo, sed ad ea potius, in quae suapte trahuntur concupiscentia  ef sensuum praestigiis,
quam ea, quae his adversa sunt, legenda et agenda perversis scriptis, exemplisque, stimu-
lentur, ac trahantur. Ut adeo mirum videri non debeat, quod non solum in classe hominum,
quae litteraram studiis, aut saltem librornm et ephemeridum lectione occupari solet, indiffe-
rentismus, nostris temporibus proprius, ampliores in dies faciat progressus, sed iam cor-
ruptelae huius labes massam etiam ruricolarum inficiat; in quorum numero rarius quidem
reperiuntur, qui fidei nostrae dogmata impugnent, aut is aperta fronte contradicant, qui
cultiornm tamen exemplis allecti, erga ea, quae ad Deum pietatemque pertinent, se frigi-
diores praebent, officia sua christiana aliaque pietatis opera, et saluberrimas priscorum chri-
stianorum consvetudines sensim negligunt, sieque in apathiam quamdam respectu religionis
idest, practicum indifferentismum semet immergunt, in quem si prolapsi fuerint, non pote-
runt non in direptionem cedere omnibus bestiis agri, non poterunt non in omne ruere genus
licentiae, et in eam, que iugis est irreligionis comes, calamitatem.

Haec DD. FF.! vel in summis apicibus attingere sufficit, ut magnitudinem peri-
euli perpendentes, zelum vestrum acuatis ad debellandam omnem temporum nostrorum  ini-
quitatem, ad labores pro Deo tanto alacrius subeundos, quanto inimici bonae cansae se
praestant magis in impietatibus suis assiduos. Non ignoramus, FF. DD. haud cuncta a
nostra dependere seu voluntate, sen etiam contentione, quantumvis intensa; tamen multum,
ac pene plurimum, hac in parte, possunt fides, pietas, scientia, disciplinae amor et
indefessus zelus noster.

Quis enim negaverit, quod ingentem in animos fidelium exerat influxum vita sa-
cerdotis immaculata, amoenos spargens omuigenarum virtutum odores? quodve magna sit et
hodiedum, vis pastoris animarum in corda fldelium suorum, si exemplo irreprehensibilis vitae
suae, clericali virtute et omnis econversationis ratione, accurato muneris implemento, vero
eoque disereto zelo fidelium suorum emereri sciat fiduciam et amorem? Quis negaverit, Pastori
animarum in S. Sermonibus, pubis scholaris institutione, ac quotidianis fere privatae instru-

‘ctionis~occasionibus, suppetere modos illuminandi intellectum . salutarium veritatum lumine ;

refellendi, si quae falsa semet insinuassent, opinionum commenta; evellendi, si quae perni-

closa irrepsissent, principia aut axiomata; accendendi cor ad Dei, veraeque virtutis amorem ?
Quis denique negaverit, pastorem animarum in suis’deposita habere manibus tenera pubis
fidelium corda? Ut adeo a nobis plurimum dependeat modum ‘ponere inundantibus, quae in-
gemiscimus, malis; idest conservare in via salutis:eos; qui hane necdum reliquerunt, du-
bitantes et incertos ad dexteram potius, quam sinistram deligendam determinare, ipsos
aberrantes reducere ad tramitem vitae, regere imbecillos, succollare debiles, eunctos aedifi-
care, flectere et incitare ad aemulanda charismata meliora; ad sectandam lucem potius, quam
tenebras; ad concupiscendum salutares potius aeternarum veritatum fontes, quam fallacis
humanae sapientiae cisternas, non valentes continere aquas.

Hortamur ideo vos FF. DD., imo oramus et obsecramus in viseeribus Jesu Christi,

Dei, et Salvatoris nostri ut, quoniam Vos estis presbyteri in populo Dei, et ex
Vobis pendet anima illorum, ad eloquium Vestrum corda illorum
erigatis; Jud. I 23. ut sacro hoc Quadragesimae tempore, seriam imprimis cum Ipsis
Vobis ineatis rationem, assiduis a Patre luminum gemitibus implorantes, quo detur vobis
robur ex alto, perspiciendi, quid desit ad perfectionem virtutis vestrae, ad emendandum
ea, (uae minus recta animadvertitis in Vobis; ad concupiscendum, quae secundum Deum
sunt et repudiendum, quae sunt ex malo; ad providendum bona non tantum eoram
Deo, sed etiam coram hominibus; ut superabundare faciatis lumen fidei in ecordibus
Vestris; ut accendamini fiduciali aeternorum honorum spe et impleamini caritate Dei et pro-
Ximi; ut abnegantes saecularia desideria, unice vivatis Deo, et ei, qui Vos dignatus est
vocatione sua sancta; ut per misericordine ac caritatis opera, per mansnetudinem, patientiam,
lenitatem, Incrifaciatis corda fidelium Vestrorum, quo sic sermo vester facilius inveniat
aditum ad infelligentias -ipsorum; ut tota virium vestrarum econtentione elaboretis esse
sacerdotes sine macula, voluntatem habentes in lege Dei et omnem induti iustitiam. Horta-
mur porro Vos, et obtestamur in Domino, ut ne unquam ecessetis in studiis litterarum, cum-
primis sacratiorum; sed custodiant promptam semper labia Vestra scientiam: ut dum legem
requisierint ex ore Vestro, paratos Vos inveniant ad satisfactionem omni po-
scenti Vosrationem de ea, quae in vobis est, spe. I Peiri 3, 15. Igna-

ros Sacerdotes Scriptura speculatores compellat, qui quia scientiam repulerunt, repellentur,
ne sacerdotio fungantur. Ose. 4., 6. Nolite unquam oblivisei verborum S. Hieronymi: ,S a-
cerdotum esse officium, de lege interrogatos respondere: si
sacerdos est, sciat legem Domini, si ignorat legem Domini,
ipse se arguit, non esse sacerdotem Domini. Sacerdotis enim
est scire legem et ad interrogationem respoudere delege“ Ex-
pendite Dilectissimi, his temporibus, quibus ecunctae ingenii artes, omnis eruditionis
apparatus, imo cuncta. nequissimi inimici tela ad divinas impugnandas veritates conver-
tuntur, mediocrem non sufficere in sacerdote scientiam, sed tanto ampliorl el opus esse pe-
mu cognitionum ad defendendam, quanto speciosiora sunt arma, quae ad impugnandam
adplicantur veritatem. Denique hortamur Vos FF. DD. ut vestri ad conciones sermones sint
ratione materiae, provide selecti; ratione soliditatis argumentorum, penetrabiles usque ad di-
visionem animae, indigentiisque auditorum accomodati; ut in s. tribunali nihil perfunetorie,
nihil indulgenter, aut imprudenti cum rigore, sed cuncta ea ratione a Vobis fiant, ut sacra-
mentalis peccatorum confessio veram hominibus adferat medicinam; ut inventutis mentes,

cordaque sic ad amorem Dei et innocentiam vitae excitetis, quo apta fiant ad recipiendum
semen werbi divini, quod subin uberiores agat radices, ac olim centuplum ferat fructum ad
solatia vestra et salutem Vobis ereditorum; verbo, ut omnes cogitationes Vestrae, cunctague
studia, privata aeque ac publica conversatio, tendant ad ampliandas divini in terris regni
rationes, propagandam fidem, conservandam, nutriendamque vitae sanctimoniam, impietatem
autem et omnem perversitatem reprimendam. Sie, Domino misericorditer iuvante, fiat, ut
prisca in animis reviviscat fides; revertantur quam plurimi a viis suis pravis, perspiciant, quae
sunt ad salutem, ad veram prosperitatem suam et quae talia esse perspexerint, etiam am-
plectantur. Manus Domini non est abbreviata, et potens est Dens, ut possit ex lapidibns
etiam suscitare filios Abrahae, neque patietur nos Dominus tentari supra quam possimus
sustinere, sed dabit etiam cum tentatione proventum; largietur nobis, pro infinito bonitatis
suae thesauro, ut videntes reaedificari muros Sion, refocillemur gaudio spiritus in exultatione
animarnm nostrarum. Deus pacis, qui eduxit de mortuis Pastorem magnum
ovium, in sanguine testamenti aeterni, Dominum Nostrum Jesum Chri-
stum, aptet Vos in omni bono, ut faciatis eius voluntatem Hebr. 13.

Datum Quingue-Eeelesiis, in Residentia Nostra Episcopali, festo Epiphaniae Domini
anuo Domini 1875.

Sigismunduas m. p,
Episcopus.

Péesett, nyom. a lye-nyomd. Ramazetter K









































































































































































































































































































































































































































































